
TURKIY DAVLATLAR INTEGRATSIYASINING TADRIJI (EVOLYUTSIYASI)
VA O‘ZBEKISTONNING TASHKILOTGA A’ZO BO‘LISHI

d - http:/dx.doi.org/10.5281/zenodo.15362934

ANNOTATSIYA
XXI asrning dastlabki choragi texnologik evolyutsiya, sun’iy intellektning kengayishi va
globallashuv jarayonlari bilan birga pandemiyalar, yadroviy tahdidlar va urushlar kabi insoniyat
zaifligini ko‘rsatgan murakkab davr sifatida tarixda iz qoldirdi. Ushbu davrda turkiy tilli davlatlar
o‘zaro integratsiyani chuqurlashtirib, Turkiy Davlatlar Tashkiloti (TDT) shaklida yangi hamkorlik
bosqichiga o‘tdi. TDT Ozarbayjon, Qozog‘iston, Qirg‘iziston, Turkiya va O‘zbekistonni
birlashtirib, iqtisodiy, siyosiy va madaniy aloqalarni mustahkamlashga xizmat qilmoqda. Maqolada
TDTning 1992-yildagi birinchi sammitdan 2021-yilda “Turkiy Dunyo Nigohi — 2040 dasturi qabul
qilingunga qadar uch bosqichli evolyutsiyasini tahlil gilinadi. Shuningdek, maqolada globallashuv
sharoitida xavfsizlik, iqtisodiy integratsiya va madaniy yaqinlashuvning ahamiyati ta’kidlanadi.
Kalit so‘zlar: Globallashuv, Sovet ittifoqi, Turkiy tilli davlatlar hamkorlik kengashi,
Naxichevan bitimi va deklaratsiya, siyosiy hamkorlik, mintaqaviy barqarorlik va xalqaro
munosabatlar, kuzatuvchi maqomidagi davlat, Madaniy hamkorlik, til, tarix.

Canaes Ininmondex ’Kymanazaposui-
(PhD), nouent Yuusepcutera MabmyHa

IBOJIOIUA HHTET'PAIIMU TIOPKCKUX T'OCYJAPCTB ! BCTYIIVIEHHUE
Y3BEKUCTAHA B OPTAHU3ALIUIO
AHHOTANUA
Ilepas uerBepth XXI Beka ocTaBwia ciel B HCTOPUM KAaK CIOXHBIM IIEPUOL,
JEMOHCTPUPYIOUIUI YSA3BUMOCTh YEJIOBEUECTBA NEPE] JIMIIOM MAaHIAEMUI, SIIEPHBIX YIPO3 U BOWH,
Hapsily C TEXHOJOTMYECKON HBOJIIOLMEH, PpACIIMPEHUEM MCKYCCTBEHHOIO HHTEIUIEKTa H
nporeccaMu riobanuzanuu. B 3TOT mepuoa TIOPKOSI3bIYHBIE TOCYJApCTBA YIITyOMJIM B3aUMHYIO
MHTETPalMI0 M NEPELUIM Ha HOBBIM 3Tall COTPyAHMUYECTBA B pamkax OpraHuzanuu TIOPKCKUX
rocymapctB (OTT). OTI oOwenunusier Asepbaiimkan, Kaszaxcran, Keipreizcran, Typouio u
V36ekucrad, ciocoOCTBYS YKPEIJIEHUIO SKOHOMUUECKUX, MOJIUTHYECKUX U KyJIbTypHBIX CBsizell. B
cTaTbe aHanu3upyercs TpexatanHas 3Boaonus OTI ¢ mepBoro cammuta B 1992 rony no npusatus
nporpaMmMsl "Bunenue Tropkckoro mupa - 2040" B 2021 romy. Takxke B cTaTbe IOTYEpKHUBACTCA
BAXHOCTh 0€30MaCHOCTH, SKOHOMUYECKON HHTETpaluil U KyJIbTypHOIO COJMKEHHS B YCIOBHSAX
rio0anu3anuu.

Salaev Dilshodbek Jumanazarovich-
(PhD), Associate Professor of Mamun University

THE EVOLUTION OF THE INTEGRATION OF TURKIC STATES AND
UZBEKISTAN'S JOINING OF THE ORGANIZATION
ABSTRACT
The first quarter of the 21st century, marked by technological evolution, the expansion of
artificial intelligence, and globalization processes, has etched itself in history as a complex period
that exposed humanity's vulnerabilities, such as pandemics, nuclear threats, and wars. During this
time, Turkic-speaking states deepened their mutual integration and entered a new stage of
cooperation through the Organization of Turkic States (OTS). The OTS unites Azerbaijan,
Kazakhstan, Kyrgyzstan, Turkey, and Uzbekistan, fostering stronger economic, political, and
cultural ties. This article analyzes the three-stage evolution of the OTS from its inaugural summit in
1992 to the adoption of the "Vision of the Turkic World - 2040" program in 2021. Moreover, the
article underscores the significance of security, economic integration, and cultural rapprochement in
the context of globalization.
Keywords: Globalization, Soviet Union, Cooperation Council of Turkic-Speaking States,
Nakhchivan Agreement and Declaration, political cooperation, regional stability and international
relations, observer state status, cultural cooperation, language, history.

KIRISH VA DOLZARBLIGI

XXI asrning dastlabki choragi yuksak texnik-texnologik evolyutsiya, sun’iy intellektning
tobora keng ko‘lamda qo‘llanilishi, resurslar iste'molini optimallashtirish orqali innovatsion
imkoniyatlarni kengaytirish kabi ijobiy o‘zgarishlar bilan bir qatorda, insoniyat zaifligini namoyon
etgan pandemiyalar hamda yadroviy tahdidni kuchaytirgan urushlar bilan tarix zarvaraqlarida
o‘zining murakkab izini qoldirdi. Shu bilan bir paytda, insoniyat sivilizatsiyasi misli ko‘rilmagan
darajada jadallashib borayotgan globallashuv va keng qamrovli, jumladan professional
integratsiyalashuv bosqichiga to‘laqonli qadam tashladi, bu esa iqtisodiy, ijtimoiy va siyosiy
hamkorlikni tubdan yangilashni taqozo etmoqda. Bu omillar majmui davlatlarni jipslashish, til va
madaniyatning o°‘zaro uyg‘unligidan kelib chiqib mustahkam hamkorlik tuzilmalarini
shakllantirishga ustuvor ahamiyat qaratish zaruriyatiga olib keldi. Chegaralarning nisbatan
shaffoflashishi, xalgaro munosabatlar mexanizmlarining takomillashishi hamda ommaviy axborot
vositalarining, xususan ijtimoiy tarmoqlarning, jamiyat va ayrim davlatlarga bo‘lgan ta’sirining
kuchayishi bu jarayonning shiddatini tasdiqlaydi.Tarixan mustahkam o‘zaro aloqalarga, til, din va
madaniy jihatdan chuqur yaqinlikka ega bo‘lgan Turkiy dunyo esa asrning dastlabki choragida
navbatdagi integratsion birlashuv bosqichiga erishdi. Bu birlashuv va hamkorlik sur’atining tinimsiz
o‘sib borayotgani, turkiy davlatlar kelajak avlodlar manfaatlari yo‘lida to‘plashga intilayotgan
beqiyos salohiyat va investitsiyaviy resurslarini bir maqgsad sari yo‘naltirishdagi muhim strategik
kapitalga aylanishi mumkin. Boshqa tomondan, globallashuv  jarayonida murakkablashib
borayotgan xalqaro munosabatlar tizimi, hududiy, etnik va diniy ziddiyatlarning kengayishi
natijasida vujudga kelayotgan wurush o‘choglari ko‘plab davlatlarni xavfsizlik siyosatini
mustahkamlashga undamoqda. Oc‘zbekiston Respublikasi Prezidenti Shavkat Mirziyoyev
“...dunyoning turli mintaqalarida keskinlik o‘choqlari ko‘payib bormoqda” deya qayd etgani ham
ushbu vaziyatning dolzarbligini tasdiglaydi. Shu bois ko‘plab davlatlar xalqaro harbiy tashkilotlarga
a’zo bo‘lib, transmilliy xavfsizlikni birgalikda ta’minlashga intilmoqda.

METODLAR VA O’RGANILISH DARAJASI

XXI asrning birinchi choragi jahon miqyosida globallashuv jarayonlari yangi bosqichga
o‘tish uchun mustahkam poydevor hozirlab, xalqgaro mehnat tagsimoti, kapital, ishchi kuchi va
ishlab chiqarish resurslarining erkin harakati, qonunchilik va texnologik standartlarning
muvofiqlashtirilishi kabi omillarni mutlaqo yangicha shakllantirib bormoqda. Markaziy Osiyo
mintaqasi ham bu jarayondan chetda qolmay, iqtisodiy-siyosiy va ijtimoiy islohotlar orqali o‘z
rivojlanish yo‘nalishini qayta ko‘rib chigmoqda. Aynan shu nuqtada turkiy tilli davlatlar o‘rtasidagi
yanada yaqinlashuv va chuqurlashib borayotgan integratsiya, ko‘p asrlik hamkorlik an’analarini
yangi, sotsiol-falsafiy paradigmada qayta tiklashga xizmat qilayotgan muhim tarixiy va siyosiy
vogelik sifatida namoyon bo‘lmoqda.

Bugungi kunda TDT beshta mamlakatni — Ozarbayjon, Qozog'iston, Qirg'iziston, Turkiya,
O'zbekistonni birlashtiradi. Yana ikki mamlakat — Turkmaniston va Vengriya kuzatuvchi maqomiga
ega. Ushbu mamlakatlarda taxminan 173 million kishi yashaydi, bu dunyo aholisining 2 foizdan
ko'prog'ini tashkil qiladi [1].

NATIJALAR VA MUHOKAMA

SSSR qulaganidan so‘ng Markaziy Osiyo davlatlari va turkiy tilda so‘zlashuvchi
mamlakatlarning o‘zaro yaqinlashuvi uchun tarixiy fursat etilgan edi. Ayni endi mustaqillikka
chiggan davlatchilikini mustahkamlash masalasida bosh qotirayotgan SSSRdan ajralib chiqqan
turkiy tilda so‘zlashuvchi mamlakatlar mustaqilligini qo‘llab-quvvatlash, ularni yagona maqsad
yo‘lida birlashtirish tashabbusini qo‘lga olish bilan chiqgan ilk davlatlardan biri Turkiya davlati
bo‘ldi. Masalan, O‘rta osiyo davlatlaridan birinchi bo‘lib O‘zbekiston Respublikasi mustaqilligini
1991-yil 16-oktyabrda tan olgan va huddi shu zayilda 1992-yil 16- dekabrda bir vaqtning o‘zida
Qirg'iziston Respublikasi va Qozogiston Respublikasini birinchilardan bo‘lib tan oldi[2].

Bu davlatlar o‘rtasida diplomatik munosabatlar o‘rnatilgach, 1992 — yilda uchala davlatda
ham Turkiyaning elchixonasi ochilgan. Turkiya hukumati o‘zaro hamkorlikning turli shakllari
qatorida tomonlarni qiziqtirgan keng ko‘lamli masalalarni muhokama qilish uchun sammitlarni —
turkiy tilli davlatlar rahbarlarining qo‘shma uchrashuvlarini o‘tkazishga yetakchilik (lider) qildi.
1992-yilda Anqgarada tashkil etilgan birinchi sammit chog'ida "mamlakatlar o'rtasidagi birodarlik va
hamjihatlik ruhi" qayd etilgan Anqara bayonoti imzolandi. 1994-yilda bo‘lib o‘tgan Istanbul
uchrashuvida o‘zaro hamkorlik yangi bosqichga ko‘tarildi. Mamlakatlar o'rtasidagi yaqin alogalarni
ko'rsatishga xizmat qilgan "birodarlik ruhi" o'rniga xalqlar o'rtasidagi “betaraf” iborasi keldi ya'ni
tomonlar o‘rtasidagi suverenitetni hurmat qilishlarini va davlatlarning hududiy yaxlitligini
ta’kidladilar. Shundan so‘ng, 1995-yil 28-avgustda Bishkek sammiti bo‘lib o‘tdi.

Istanbul sammitida bo‘lgani kabi bu uchrashuvda ham hamkorlikni mustahkamlash va
yanada rivojlantirishga yana bir bor urg‘u berildi. O‘zbekiston turli sabablarga ko‘ra, 2000-yillar
boshidan o‘zining ishtirokini chekladi va keyinchalik to‘xtatib qo‘ydi[3].

Navbatdagi sammit, Ozorbayjon Respublikasining Boku shahrida 2000-yil 8- aprelda bo‘lib
o‘tdi, bu yerga to'rt davlat prezidenti tashrif buyurdi: Ozarbayjon, Qozog'iston, Qirg'iziston va
Turkiya rahbarlari. Turkmaniston va O°‘zbekiston Respublikasidan ham vakillar ishtirok etdi.
Yig’ilishda tabiiy resurslarni o‘zlashtirish va qazib olish muhimligini to‘g'risidagi
masalalar ko‘rib o‘tildi. Integratsiyaning yanada yuqori darajasi Turkiy tilli davlatlar rahbarlarining
Naxichevanda 2009-yil 3-oktyabrda o‘tkazilgan 9-sammitidan so‘ng yuzaga keldi, unda
yaqginlashuvdan eng ko‘p manfaatdor bo‘lgan to‘rtta davlat: Ozarbayjon, Qozog‘iston, Qirg‘iziston
va Turkiya ishtirok etdi. Turkiy tilli davlatlar rahbarlarining Naxichevan sammiti tarix, til va
madaniyatning yagqinligi, do‘stlik, tenglik va o‘zaro manfaatdorlikka asoslangan barcha sohalarda
oliy darajadagi alogalar muhimligini yana bir bor tasdigladi. Yig‘ilishning eng muhim yutuqlari
Turkiy Davlatlar Hamkorligi Kengashining (Turkiy Kengash) turklararo hamkorlikning yangi
institutsional tuzilmasini yaratish to‘g‘risidagi qaror va qarorgohi Istanbulda joylashgan yangi
xalqaro hukumatlararo tashkilotning ta’sis shartnomasining imzolanishi bo‘ldi[4].

Shu tariqa “Turkiy  tilli davlatlar hamkorlik kengashi” xalqaro
birlashmasi BMTda ro‘yxatdan o‘tgan xalqaro hukumatlararo tashkilot
sifatida o‘z faoliyatini boshladi.

- Turkiy Kengashning tashkiliy tuzilma doiradasida tashkil etilgan birinchi sammit
Qozog‘istonning Olmaota shahrida 2011-yil 20-21-oktabr kunlari o‘tkazilgan bo‘lib, unda iqtisodiy
va savdo sohalarida hamkorlik masalalari muhokama qilindi.

- Ikkinchi sammit 2012-yil 22-23-avgust kunlari Qirg‘izistonning Bishkek shahrida
“Ta’lim, ilmiy va madaniy hamkorlik” mavzusida tashkil etildi.

- 2013-yil 15-16-avgust kunlari Ozarbayjonning Gabala shahrida o‘tkazilgan uchinchi
sammit “Transport va aloga” mavzusida bo‘lib o‘tdi.

- 2014-yil 4-5-iyun kunlari Turkiyaning Bodrum shahrida “Turizm sohasidagi hamkorlik”
shiori ostida to‘rtinchi sammit bo‘lib o‘tdi.

- 2015-yil 11-sentyabrda Qozog‘istonning Ostona shahrida o‘tgan beshinchi sammitda
“Media va axborot” mavzusi muhokamalar markazida bo‘1di. O‘zbekiston Respublikasi
Prezidenti Shavkat Mirziyoyevning qo‘shni va qardosh davlatlar va qator mintaqaviy tashkilotlar
bilan ochiq va konstruktiv hamkorlik aloqalarini mustahkamlashga qaratilgan oqilona tashqi
siyosati Turkiy Kengash doirasidagi aloqalarning ham o‘rnatilishida hal qiluvchi rol o‘ynadi.

2018-yil 3-sentyabrda Cho‘lpon-ota shahrida bo‘lib o‘tgan oltinchi sammit “Yoshlar va
milliy sport” mavzusida o‘tkazildi. Unda qozog‘istonlik elchi Bog‘dod Amreev  Turkiy
kengashning bosh kotibi etib saylandi. Davlatimiz rahbari Sh.Mirziyoyev ushbu sammitda faxriy
mehmon sifatida ishtiroki bu boradagi tarixiy qadam bo‘ldi. Shuningdek, Vengriya Turkiy
Kengashda kuzatuvchi maqomini oldi. Uchrashuv yakunida Davlat rahbarlari tomonidan Cho‘lpon-
ota deklaratsiyasi imzolandi.

Turkiy Kengash to‘g‘risidagi Naxichevan bitimining 10 yilligiga to‘g‘ri kelgan yettinchi
sammit 2019-yil 15-oktabrda Ozarbayjon Respublikasining Boku shahrida “Kichik va o‘rta
korxonalarni qo‘llab-quvvatlash” mavzusida bo‘lib o‘tdi. Unda Ozarbayjon Respublikasi Prezidenti
IThom Aliyev, Qozog‘iston Respublikasining birinchi Prezidenti Nursulton Nazarboyev,
Qirg‘iziston Respublikasi Prezidenti So‘oronbay Jeenbekov, Turkiya Respublikasi Prezidenti Rajab
Tayyib Erdo‘g‘on, O‘zbekiston Respublikasi Prezidenti Shavkat Mirziyoyev, Vengriya Bosh
vaziri Viktor  Orban, Turkmaniston Vazirlar Mahkamasi raisining o‘rinbosari  Purli
Agamiradov qatnashdi. Sammitda O‘zbekiston tashkilotga yangi a’zo sifatida qabul qilindi [5].

O‘zbekiston unga  qo‘shilgandan  so‘ng Turkiy = Kengash nufuzi,  salohiyati  va
ahamiyati  ortib, nufuzli  xalqaro  tashkilotga aylandi, desak xato  bo‘lmaydi.
Kengashning 2021 yil 12 noyabrda Istanbulda bo‘lib o‘tgan sakkizinchi sammiti muhim
o‘zgarishlar bilan yodda qoldi. Kengash nomi Turkiy davlatlar tashkiloti (TDT) deb
o‘zgartirilishi hamda “Turkiy dunyo nigohi — 2040” dasturining imzolanishi katta tarixiy
voqeylik bo‘ldi.

2022-yil 11-noyabrda “Turkiy sivilizatsiyaning yangi davri: umumiy taraqqiyot va
farovonlik sari” shiori ostida o‘tkazilgan sammit tashkilot qayta tashkil gilingandan keyin hisob
bo‘yicha 1-sammit aslida Naxichevandan keyingi to‘qqizinchi sammit hisoblanadi. Unda a’zo
davlatlarning muhim mintaqaviy va xalqaro masalalar hamda siyosiy, iqtisodiy, madaniy va boshqa
sohalardagi ko‘p qirrali hamkorlikni rivojlantirish masalalari ko‘rildi.

2023-yil 03-noyabrda Qozog’istonning Ostona shahrida tashkilotning o‘ninchi sammiti va
2024-yil 06-noyabrda Qirg’izistonning Bishkek shahrida o‘n birinchi sammitlari o‘tkazildi. Ushbu
uchrashuvlar turkiy davlatlar uchun yagona alifbo, iqtisodiy integratsiya, barqaror rivojlanish,
raqamli kelajak, xavfsizlik masalalarida bo‘lib o‘tdi. Davlat rahbarlari TDT doirasidagi ko‘p
tomonlama hambkorlikni yanada rivojlantirish masalalarini muhokama qiladilar, shuningdek, bir
qator ko‘p tomonlama hujjatlarni, jumladan, yakuniy deklaratsiyani imzoladilar.

Demak mazkur tashkilot faoliyati tarixida uchta katta evolyutsion bosqich sodir bo‘ldi.

. Birinchi bosqich (1992-2009): 1992-yilda Anqarada birinchi sammit o‘tkazilib,
“birodarlik ruhi” ta’kidlangan Anqara bayonoti imzolandi. Keyingi sammitlar (1994-yil Istanbul,
1995-yil Bishkek) hamkorlikni mustahkamladi, ammo O°‘zbekiston 2000-yillarda ishtirokini
chekladi.

. Ikkinchi bosqich (2009-2021): 2009-yilda Naxichevanda o‘tkazilgan to‘qqizinchi
sammit natijasida Turkiy tilli davlatlar hamkorlik kengashi (Turkiy Kengash) tashkil etildi. Bu

tashkilot BMTda ro‘yxatdan o‘tgan xalqaro hukumatlararo tashkilot sifatida faoliyat boshladi.
2011-yildan boshlab Almatada birinchi sammit o‘tkazilib, iqtisodiy va savdo sohasi muhokama
qilindi. Keyingi sammitlar ta’lim, transport, turizm va media kabi sohalarga qaratildi.

. Uchinchi bosqich (2021-hozirgi vaqt): 2021-yilda Istanbuldagi sakkizinchi
sammitda tashkilot nomi Turkiy Davlatlar Tashkiloti (TDT) deb o‘zgartirildi va “Turkiy Dunyo
Nigohi — 2040 dasturi qabul qilindi. Bu dastur iqtisodiy, madaniy va siyosiy hamkorlikni
chuqurlashtirishni maqgsad qildi.

O‘zbekistonning 2021-yilda Istanbulda bo‘lib o‘tgan sammitda ushbu tashkilotga rasman
a’zo sifatida ishtirok etishi esa mamlakatimizga mintaga va dunyo miqyosida tinchlik, barqarorlik
va taraqqiyotga hissa qo‘shish imkoniyatini sezilarli darajada oshirdi. Bu qadam O‘zbekistonning
xalqaro maydondagi ta’sirini kengaytirish va strategik manfaatlarini himoya qilish uchun muhim
platforma yaratdi.

XULOSA

Xulosa qilib aytish mumkinki, TDT turkiy tilli mamlakatlarni birlashtirgan, ko‘plab
sohalarda rivojlanish istigbollariga ega mintaqaviy tashkilotdir. Barcha a’zo davlatlar, shu
jumladan, O‘zbekiston uchun TDT doirasida o‘zaro manfaatli hamkorlikni mustahkamlash har
tomonlama rivojlanish va barqarorlikni ta’minlashga, iqtisodiy o‘sishni oshirishga va mamlakatlar
taraqqiyotini rag‘batlantirishga xizmat qilishi mumkin.

